
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн                                         ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                              М. Порядин
Сыктывкар
2019 вося йирым тӧлысь 14 лун
475 №
Коми Республикаса Веськӧдлан котырлӧн
2019 во йирым тӧлысь 14 лунся 475 №-а шуӧм дорӧ
СОДТӦД
Коми Республикаса
Веськӧдлан котырлӧн ӧткымын шуӧмӧ пыртӧм
ВЕЖСЬӦМЪЯС
1. “Уна патераа керкаясын ӧтувъя эмбур капитальнӧя дзоньталан дінму уджтас збыльмӧдан недыр кадся (куим во кежлӧ индӧм кадколастын вояс серти юклӧмӧн) планъяс вынсьӧдан пӧрадок вынсьӧдӧм йылысь” Коми Республикаса Веськӧдлан котырлӧн 2013 во ӧшым тӧлысь 30 лунся 574 №-а шуӧмын:
Уна патераа керкаясын ӧтувъя эмбур капитальнӧя дзоньталан дінму уджтас збыльмӧдан недыр кадся (куим во кежлӧ индӧм кадколастын вояс серти юклӧмӧн) планъяс вынсьӧдан пӧрадокын, мый вынсьӧдӧма шуӧмӧн (содтӧд):
5 пунктын “сора тӧлысь 1 лунӧдз” да “сора тӧлысь 15 лунӧдз” кывъяс вежны лӧсялӧмӧн вежны “урасьӧм тӧлысь 15 лунӧдз” да “рака тӧлысь 1 лунӧдз” кывъясӧн.
2. “Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмкӧд йитчӧм ӧткымын юалӧм йылысь” Коми Республикаса Веськӧдлан котырлӧн 2015 во моз тӧлысь 24 лунся 373 №-а шуӧмын:
1) Коми Республика мутасын меститчӧм уна патераа керкаясын ӧтувъя эмбур капитальнӧя дзоньтавны коланлунсӧ урчитан пӧрадок, мый вынсьӧдӧма шуӧмӧн (1 №-а содтӧд), гижны тайӧ вежсьӧмъяс дорӧ содтӧд серти;
2) Коми Республика мутасын меститчӧм уна патераа керкаясын ӧтувъя эмбур капитальнӧя дзоньталан дінму уджтасӧ вежсьӧмъяс пыртӧм йылысь помшуӧмъяс примитан пӧрадокын, мый вынсьӧдӧма шуӧмӧн (2 №-а содтӧд):
а) 2.3 пунктын:
коймӧд абзацын “куимысь этшаджык патера.” кывъяс вежны “витысь этшаджык патера;” кывъясӧн;
содтыны татшӧм сюрӧса нёльӧд абзац:
“уна патераа керкаяс, кӧні медшӧр конструкция элементъясыс (вевт, стенъяс, керка подув) киссьӧмаӧсь сизимдас прӧчентысь унджык вылӧ да (либӧ) кӧні ӧтувъя эмбурӧ пырысь конструкция элементъяс да керкапытшкӧсса инженернӧй системаяс капитальнӧя дзоньталӧм серти услугаяслӧн да (либӧ) уджъяслӧн ӧтувъя доныс олан жыръяслӧн ӧтувъя площадьысь ӧти квадратнӧй метр вылӧ арталӧмӧн вевтыртӧ уна патераа керкаын ӧтувъя эмбур капитальнӧя дзоньталӧм серти услугаяслысь да (либӧ) уджъяслысь медыджыд донсӧ, мыйта урчитӧма Коми Республикаса Веськӧдлан котырӧн.”;
б) 2.4 пунктлӧн “б” пунктувса коймӧд абзацын “9.3 пункт серти” кывъяс вежны “12 пунктса 4 пунктув серти” кывъясӧн.
Коми Республикаса Веськӧдлан котырлӧн                                                ӧткымын шуӧмӧ пыртӧм                                                                         вежсьӧмъяс дорӧ 
СОДТӦД
“ВЫНСЬӦДӦМА
Коми Республикаса Веськӧдлан котырлӧн                                                        2015 во моз тӧлысь 24 лунся 373 №-а шуӧмӧн
(1 №-а содтӧд)
Коми Республика мутасын                                                                                    меститчӧм уна патераа керкаясын ӧтувъя эмбур                                                    капитальнӧя дзоньтавны коланлунсӧ урчитан 
ПӦРАДОК
1. Тайӧ Пӧрадокыс урчитӧ Коми Республика мутасын меститчӧм уна патераа керкаясын (водзӧ – уна патераа керкаяс) ӧтувъя эмбур ас кадӧ капитальнӧя дзоньталӧмсӧ могмӧдӧм серти процедураяслысь (уджъяслысь) сюрӧссӧ да составсӧ сы могысь, медым лӧсьӧдны Коми Республикаса уна патераа керкаясын ӧтувъя эмбур капитальнӧя дзоньталан дінму уджтас збыльмӧдан недыр кадся планъяс (водзӧ – недыр кадся план) да Коми Республикаса уна патераа керкаясын ӧтувъя эмбур капитальнӧя дзоньталан дінму уджтас (водзӧ – дінму уджтас).
2. Коми Республика мутасын меститчӧм уна патераа керкаясын ӧтувъя эмбур капитальнӧя дзоньтавны коланлунсӧ урчитӧм серти комиссия (водзӧ – комиссия), кутшӧмӧс котыртӧма специализируйтӧм абу коммерческӧй организация, коді збыльмӧдӧ уна патераа керкаясын ӧтувъя эмбур капитальнӧя дзоньталӧмсӧ могмӧдӧм вылӧ веськӧдӧм удж (водзӧ – дінму оператор), примитӧ помшуӧм сы йылысь, мый колӧ капитальнӧя дзоньтавны уна патераа керкаын ӧтувъя эмбурсӧ либӧ сы йылысь, мый татшӧм коланлуныс абу.
3. Тайӧ Пӧрадокса положениеяссӧ тӧд вылӧ босьтӧмӧн урчитӧ комиссиялысь уджалан пӧрадоксӧ:
капитальнӧя дзоньтавны коланлунсӧ урчитӧм серти, Россия Федерацияса оланін кодекслӧн 168 статья серти капитальнӧя дзоньталан дінму уджтас лӧсьӧдӧм да выльмӧдӧм могысь помшуӧмъяс, Россия Федерацияса оланін кодексын 181 статьялӧн 5 юкӧнса да 189 статьялӧн 7 юкӧнса положениеясӧн вӧдитчӧм могысь недыр кадся план примитӧм серти процедураяслӧн (мероприятиеяслӧн) сюрӧсыс да составыс;
комиссияӧн капитальнӧя дзоньтавны коланлун йылысь помшуӧм примитӧм йылысь юалӧмсӧ видлавны вӧзъян процедураыс;
документлӧн, мыйӧн оформитсьӧ комиссиялӧн помшуӧмыс сы йылысь, мый колӧ нуӧдны капитальнӧя дзоньталӧмсӧ либӧ татшӧм коланлуныс абу, форма да сюрӧс дорӧ корӧмъясыс.
Комиссиялӧн уджалан пӧрадокыс вынсьӧдсьӧ дінму операторлӧн тшӧктӧдӧн, кутшӧмӧс йӧзӧдӧма “Ӧтуввез” юӧртан да телекоммуникация везйын дінму операторлӧн официальнӧй сайтын сійӧс вынсьӧдан лунсянь 10 уджалан лун чӧжӧн.
4. Комиссияӧн веськӧдлысьыс индыссьӧ дінму операторӧн юрнуӧдысьӧн либӧ мортӧн, коді збыльмӧдӧ сылысь кывкутана могъяссӧ.
Комиссияӧ пырӧны дінму операторӧс, Коми Республикаса энергетика, оланін да коммунальнӧй овмӧс, тариф министерствоӧс (водзӧ – Министерство), Коми Республикаын меставывса асвеськӧдлан органъясӧс, оланін бӧрся канму дӧзьӧр нуӧдысь органӧс, ӧтйӧза оранизацияясӧс петкӧдлысьяс да уна патераа керкаясын жыръяс киын кутысьяссянь уджавны уполномочитӧм йӧз.
Вермӧны корны уджавны комиссияын сёрнитчан гӧлӧс инӧдӧн оланін бӧрся муниципальнӧй дӧзьӧр нуӧдысь органӧс, оланін фонд серти канму техническӧй учёт збыльмӧдысь органӧс, архитектура да кар стрӧитан органӧс, уна патераа керкаӧн веськӧдлысь либӧ уна патераа керкаясын ӧтувъя эмбур видзӧм да дзоньталӧм серти услугаяс сетысь да (либӧ) уджъяс вӧчысь организацияӧс петкӧдлысьясӧс, экспертнӧй организацияясӧс петкӧдлысьясӧс.
5. Комиссиялӧн заседание лыддьысьӧ тырвыйӧ вынаӧн, сэні кӧ эм сэтчӧ пырысьяс лыдысь кык коймӧд пайысь абу этшаджык петкӧдлысьыс.
Комиссиялӧн помшуӧмыс примитсьӧ восьса гӧлӧсуйтӧмӧн заседание вылӧ локтӧм сэтчӧ пырысьяслӧн унджык гӧлӧсӧн да оформитсьӧ сёрнигижӧдӧн заседание нуӧдан кадпассянь 3 уджалан лун чӧжӧн. Помшуӧм примитігӧн кӧ “cы дор” да “паныд” гӧлӧс лыдыс ӧтмында, вынаӧн лоӧ комиссияӧн веськӧдлысьлӧн (комиссияӧн веськӧдлысьӧс вежысьлӧн – кор комиссияӧн веськӧдлысь абу) гӧлӧсыс. Сэк, кор абу сӧгласӧсь примитӧм помшуӧмӧн комиссияӧ пырысьяс, сёрнигижӧд оформитан лунӧ вермӧны висьтавны ассьыныс торъя видзӧдлассӧ гижӧмӧн да пуктыны сійӧс помшуӧм дорӧ.
6. Комиссияӧн капитальнӧя дзоньтавны коланлунсӧ урчитӧм йылысь  юалӧмсӧ видлалан подувъясӧн лоӧны:
 уна патераа керкаын жыръяс киын кутысьяслӧн ӧтувъя чукӧртчылӧмӧн налӧн нимсянь уджавны уполномочитӧм мортлӧн (водзӧ – шыӧдчысь) уна патераа керкаын ӧтувъя эмбур капитальнӧя дзоньтавны коланлун урчитӧм вылӧ заявление, кутшӧмӧс ыстӧма дінму операторлы;
уна патераа керкаясын жыръяс киын кутысьясӧн, кодъяс артмӧдӧны “Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмсӧ котыртӧм йылысь” Коми Республикаса Оланпаслӧн 10 статьяӧн урчитӧм пӧрадокын дінму операторлӧн тшӧт, тшӧтъяс вылын капитальнӧя дзоньталан фондъяс, капитальнӧя дзоньталӧм вылӧ взнос мынтӧм серти кӧсйысьӧмъяссӧ локтан периодын збыльмӧдӧмаӧн шуӧм йылысь  шыӧдчысьлӧн заявление;
Коми Республикаын меставывса асвеськӧдлан органлӧн заявление сэк, кор Россия Федерацияса оланін кодекслӧн 189 статьяса 7 юкӧнӧн урчитӧм помкаяс серти сетӧны капитальнӧя дзоньталан фонд артмӧданногсӧ.
7. Дінму оператор вермӧ лоны капитальнӧя дзоньтавны коланлунсӧ либӧ татшӧм коланлун абутӧмлунсӧ урчитны водзмӧстчысьӧн сэк, кор урчитӧма Россия Федерацияса оланін кодекслӧн 168 статьяӧн.
8. Уна патераа керкаын жыръяс киын кутысьяс либӧ шыӧдчысьяс (водзӧ – киын кутысьяс) капитальнӧя дзоньтавны коланлунсӧ урчитӧм йылысь ӧтувъя чукӧртчылӧмлӧн помшуӧм подув вылын, кутшӧмӧс примитӧма киын кутысьяслӧн ӧтувъя лыдысь кык коймӧд пайлӧн гӧлӧсысь абу этшаджыкӧн, татшӧм помшуӧм примитан лунсянь 30 календарнӧй лун чӧжӧн гижӧмӧн шыӧдчӧны дінму оператор дорӧ уна патераа керкаын ӧтувъя эмбур капитальнӧя дзоньтавны коланлунсӧ урчитӧм йылысь заявлениеӧн (водзӧ – заявление).
Заявление дорӧ содтӧны татшӧм документъяс либӧ налысь эскӧдӧм копияяс:
а) уна патераа керкаын жыръяс киын кутысьяслӧн ӧтувъя чукӧртчылӧмлӧн сёрнигижӧд уна патераа керкаса конструктивнӧй элементсӧ да (либӧ) керкапытшкӧсса инженернӧй системасӧ капитальнӧя дзоньтавны коланлунсӧ урчитӧм йылысь помшуӧмӧн (уна патераа керкаясын ӧтувъя эмбур капитальнӧя дзоньталӧм серти уджъяслӧн лыддьӧг серти, кутшӧмӧс урчитӧма дінму уджтасӧн), кутшӧмъяс серти колӧ урчитны капитальнӧя дзоньтавны коланлунсӧ (водзӧ – керкалӧн конструкция элемент), а сідзжӧ мортӧс индӧмӧн, кодӧс уполномочитӧма сетны завлениесӧ;
б) уна патераа керкаын ӧтувъя эмбурлӧн да (либӧ) керкаса торъя конструкция элементъяслӧн состояние йылысь специализируйтӧм организациялӧн кывкӧртӧд налӧн киссьӧм йылысь мыччӧдъясӧн;
в) бумага вылын да (либӧ) электроннӧй фотоматериалъяс, кутшӧмъясӧс эскӧдӧны керкаса конструктивнӧй элемент капитальнӧя дзоньтавны коланлунсӧ;
г) уна патераа керка вылӧ техническӧй документация, техническӧй паспорт;
д) мукӧд тӧдмӧг да документ, кутшӧмъясӧс сетӧма шыӧдчысьлӧн кӧсйӧм серти.
Киын кутысьяслы гижӧда заявление да сы дорӧ содтӧм документъяс примитігӧн сетӧны сійӧс босьтӧм йылысь гижсьӧг, воӧм документъяслысь лыддьӧг да налысь воан кадпас индӧмӧн (водзӧ – гижсьӧг).
Заявление да сы дорӧ содтӧм документъяс пошта пыр мӧдӧдӧмӧн ыстігӧн гижсьӧгсӧ киын кутысьяслы ыстӧны поштаӧн инпас вылӧ, кутшӧмӧс индӧма заявлениын, дінму операторӧн сійӧс пасъян лунсянь 3 уджалан лун чӧжӧн. Заявление да сы дорӧ содтӧм документъяс босьтан лунӧн лыддьыссьӧ дінму операторӧн найӧс пасъян лун.
Сэк, кор тайӧ пунктлӧн “а” - “в” пунктувъясӧн урчитӧм документъяссӧ абу сетӧма, дінму оператор 5 уджалан лун чӧжӧн бӧр сетӧ документъяссӧ киын кутысьлы докуметъяс бӧр сетан помкаяссӧ индӧмӧн.
Киын кутысь вермӧ выль пӧв сетны заявлениесӧ помкаяссӧ бырӧдӧм бӧрын, кутшӧмъяс лоины бӧр сетан подулӧн, пӧрадокын, кутшӧмӧс урчитӧма тайӧ Пӧрадокӧн.
9. Дінму оператор збыльмӧдӧ комиссиялысь котыртан да техническӧй уджсӧ.
10. Сэк, кор колӧ дінму операторӧс петкӧдлысьяс да (либӧ) комиссияӧ пырысьяс визуальнӧя обследуйтӧны уна патераа керкасӧ.
Сэк, кор колӧ дінму оператор корӧ канму органъяслысь, организацияясысь, гражданалӧн ӧтувъясысь юӧр сы могысь, медым урчитны уна патераа керкаын ӧтувъя эмбур капитальнӧя дзоньтавны коланлунсӧ.
11. Уна патераа керкаяслысь техническӧй состояниесӧ донъялӧны ВСН 58-88(р) да ВСН 53-86(р) ведомствоса стрӧитчан нормаяс серти.
12. Заявление пасъян лунсянь 5 уджалан лун чӧжӧн дінму оператор ыстӧ заявлениесӧ да сы дорӧ содтӧм документъяссӧ Комиссияӧ.
Дінму операторсянь заявление да сы дорӧ содтӧм документъяс босьтан лунсянь 30 лун чӧжӧн Комиссия видлалӧ найӧс да примитӧ татшӧм помшуӧмъяс пиысь ӧти:
1) дінму уджтас выльмӧдӧм могысь уна патераа керкаын ӧтувъя эмбурса торъя конструктивнӧй элементъяс да керкапытшкӧсса инженернӧй системаяс дінму уджтасӧн урчитӧм кадколастысь водзджык капитальнӧя дзоньтавны коланлун (коланлун абутӧмлун) йылысь;
2) уна патераа керкаын ӧтувъя эмбур капитальнӧя дзоньталӧм серти торъя сикас уджъяс дінму уджтасӧн урчитӧм кадколастӧ выль пӧв вӧчны коланлун йылысь (коланлун абутӧмлун йылысь) сы могысь, медым дінму оператор примитіс капитальнӧя дзоньталӧм серти торъя уджъяслысь донсӧ, кутшӧмъясӧс вӧчӧма дінму уджтасӧн урчитӧм сійӧс збыльмӧдан кадколаст заводитчытӧдз уна патераа керкаясын жыръяс киын кутысьясӧн капитальнӧя дзоньталӧм вылӧ взносъяс мынтӧм серти кӧсйысьӧмъяссӧ локтан периодын, кутшӧмъяс артмӧдӧны Россия Федерацияса оланін кодекслӧн 181 статьяса 5 юкӧн серти дінму операторлӧн тшӧт, тшӧтъяс вылын капитальнӧя дзоньталан фондъяс, збыльмӧдӧмаӧн шуӧм йылысь (лыддьӧмын ӧткажитӧм йылысь) помшуӧм;
3) Россия Федерацияса оланін кодекслӧн 189 статьяса 7 юкӧн серти дінму операторлӧн тшӧт вылын капитальнӧя дзоньталан фонд лӧсьӧдӧм йылысь меставывса асвеськӧдлан органӧн помшуӧм примитӧм могысь да уна патераа керкаын ӧтувъя эмбур капитальнӧя дзоньталан урчитӧм кадколастсӧ сёрджык период вылӧ вуджӧдӧм, Россия Федерацияса оланін кодекслӧн 168 статьяса 4 юкӧн серти уна патераа керкаын ӧтувъя эмбур капитальнӧя дзоньталӧм серти планируйтан услугаяслӧн да (либӧ) уджъяслӧн сикасъяслысь лыддьӧгсӧ чинтӧм могысь, уна патераа керкаса ӧтувъя эмбур капитальнӧя дзоньталӧм серти уджъяслысь кутшӧм-либӧ сикас, кутшӧмӧс урчитӧма тайӧ уна патераа керкаса дінму уджтасӧн, вӧчны коланаӧн (ковтӧмӧн) шуӧм йылысь;
4) уна патераа керкаын ӧтувъя эмбур капитальнӧя дзоньтавны коланлунсӧ урчитӧм йылысь сыкӧд йитӧдын, мый медшӧр конструкция элементъяслӧн (вевт, стенъяс, керка подув) киссисны сизимдас прӧчентысь унджык вылӧ да (либӧ) кӧні ӧтувъя эмбурӧ пырысь конструкция элементъяс да керкапытшкӧсса инженернӧй системаяс капитальнӧя дзоньталӧм серти услугаяслӧн да (либӧ) уджъяслӧн ӧтувъя доныс олан жыръяслӧн ӧтувъя ыдждалӧн ӧти квадратнӧй метр вылӧ арталӧмӧн вевтыртӧ уна патераа керкаын ӧтувъя эмбур капитальнӧя дзоньталӧм серти услугаяслысь да (либӧ) уджъяслысь медыджыд донсӧ, мыйта урчитӧма Коми Республикаса Веськӧдлан котырӧн.
13. Комиссиялӧн помшуӧмыс йӧзӧдсьӧ дінму операторлӧн официальнӧй сайтын сійӧс примитан лунсянь вит уджалан лун чӧжӧн, ыстыссьӧ киын кутысьлы да уна патераа керкалӧн меститчанін серти Коми Республикаса лӧсялана меставывса асвеськӧдлан органӧ.
14. Коми Республикаын меставывса асвеськӧдлан орган комиссиялысь помшуӧмъяссӧ да рекомендацияяссӧ тӧд вылӧ босьтӧмӧн выльмӧдӧ недыр кадся плансӧ да ыстӧ Министерствоӧ дінму уджтасӧ вежсьӧмъяс пыртӧм йылысь вӧзйӧмъяс.”. 

